
شاجوان بەهرۆز
پاڵەوانی یارییە سیانییەكانی وڵاتانی عەرەبی و ئەفریقی:

راهێنەرەكەمان ماوەی هەشت 
ساڵە لەسەر ئەركی خۆی 
راهێنان بە ئێمە دەكات
یارییەكانی سیانی لە كوردستان تاكو ئێستا نەبۆتە یارییەكی جێگای بایەخی 
وەرزشكارانی كوردستان، چونكە یارییەكە خۆی لە هەریەك لە یارییەكانی 
مەلەوانی و راكردن و پاسكیلسواری دەبینێتەوە، بۆ كچە یاریزانانیش 
زەحمەتە بتوانن بوونی خۆیان لەم یارییە بسەلمێنن، بەڵام كچانی 
شاری سلێمانی پێشەنگی ئەم یارییەیان گرتووە لەسەر ئاستی 
كوردستان و عێراق، یەكێك لە كچە یاریزانە بەتواناكانی كوردستان و 
پاڵەوانی وڵاتانی عەرەبی و ئەفریقی كچە یاریزان شاجوان بەهرۆزە 
كە لەدایك بووی ساڵی 2002ی شاری سلێمانییە و خاوەن ئاستێكی 
بەرزە لەم یارییە، ئێمەش لە نزیكەوە چەند پرسیارێكمان ئاراستەی 
كرد، ئەویش بەمجۆرە وەڵامی پرسیارەكانی گۆڤاری گوڵانی 
دایەوە.

* ئاستی یاری مەلەوانی چۆن دەبینی؟
-ئاستی یاری مەلەوانی زۆر باشە، سەرەڕای ئەوەی كە 

زۆر بێ خزمەتە و هیچ كەس ئاوڕیان لێ ناداتەوە .
* ئەنجامدانی پاڵەوانیەتیی كەم تا چەند دەبێتە هۆكار بۆ 

ئەوەی ئاستی ئەم یارییە بەرەو پێش نەچێت؟
ئێمە لاوازە، من ماوەی شەش  وەرزشییەكەی  یەكێتییە   -
ساڵە یاریزانی مەلەوانیم و ئێستا یاریزانی سیانیم و توانیم 
ببمە پاڵەوانی عەرەبی و ئەفریقی، بەڵام خول كەم دەكرێتەوە 

ئەمەش كاریگەری لەسەر یاریزانان هەیە.
* پێت باشە چی بكرێت بۆ ئەوەی یاری مەلەوانی كچان 

بەرەوپێش بچێت؟
- وەكو خۆم هیچ هیوایەكم نییە كە یارییەكانی مەلەوانی 
و سیانی بەرەو پێش بچێت، مامۆستا گۆرانی راهێنەرمان 
ماوەی هەشت ساڵە لەسەر ئەركی خۆی راهێنان بە ئێمە 
دەكات، منیش وەكو یاریزانێك تاكو ئێستا باوكم هاوكاریم 

دەكات و هەموو خەرجیەكانم لەسەر ئەوە.
* كێشەو گرفتی ئەم یارییە زیاتر لە چیدایە؟

مەلەوانیان  یاریزانی  یەكێتییەكەمان  ئەوەی  سەرەڕای   -
پشتگوێ خستووە، من خاوەنی پلەی یەكەمم لە مەلەوانی 
بووە،  دووەم  كوردیش  دیكەی  كچێكی  و  5كم  درێژی 
عەرەبێك پلەی سێیەم بووە، عێراقییەكان مووچە بە كچانی 
خۆیان دەدەن و كەمپی مەشقیان بۆ دەكەنەوەو دەیانبەن بۆ 
دەرەوەی وڵات، جگە لەوەش لەسەر ئاوی دەریاش لە 2كم 

هەر من یەكەم بووم، كەچی خزمەتكردن نییە.
نیازی  بە  یاریزانێك  كچە  وەكو  خۆت  داهاتووی  بۆ   *

چیت؟
- بە هیوای ئەوەم زیاتر گرنگی بەتواناكانی خۆم بدەم و 
بتوانم لە داهاتوو لە پاڵەوانیەتێكی جیهانی بەشداری بكەم 

و ئەنجامم هەبێت.
* چۆن بوو یانەی سلێمانیت هەڵبژاردووە؟

بەتواناكانی  هەرە  یانە  لە  یەكێكە  سلێمانی  -یانەی 
كوردستان و عێراق و خزمەتی زۆری یاریزانان دەكەن، بۆیە 

ئەو یانەیەم هەڵبژاردووە كە راهێنەرەكەی خۆم لەم یانەیە، 
بەڵام لە یانەیەكە هیچ هاوكارییەك نەكراوم. 

وەرزشی  بەرپرسی  لایەنی  بۆ  پێشنیارت  و  داواكاری   *
چییە؟

كە  دەكەم  وەرزشی  بەرپرسانی  لە  داوا  جار  یەك  تەنیا   -
لەمە زیاتر پشتگوێمان نەخەن، ئێمە زۆر بەتواناین، كەچی 
خزمەتی  و  نین  بەهێز  ئێمە  هەندەی  عێراقی  یاریزانی 

بەردەوامیان دەكرێت.
* خەونی وەرزشیت وەكو یاریزانێك چییە؟

بكەنەوە،  كورد  یاریزانانی  لە  بیر  ئیتر  ئەوەم  بەهیوای   -
دڵخۆشكەر  ئەنجامی  بتوانین  رۆژان  لە  رۆژێك  ئێمەش 

بەدەست بهێنین.
* بەهیوای ئەوە نیت هەڵبژاردەی كوردستان دابمەزرێ و 

تۆش یەكێك بیت لە یاریزانانی هەڵبژاردەكە؟
- بیگومان هەڵبژاردەی كوردستان دروست بكرێت، بەڵام بۆ 

یاریزانان، نەك بۆ گیرفانی خۆیان .
دژایەتیت  كوردێك  كچە  وەكو  عێراق  هەڵبژاردەی  لە   *

ناكرێ؟
- نەخێر، هیچ دژایەتیم نەكراوە، من سوپاسی مامۆستا 

سەلام دەكەم كە زۆر یارمەتیمان دەدات.
* بە چ یاریزانێكی جیهانی سەرسامیت؟ 

- مایكل فلیپس و بۆلتی جامایكی.
* یاریی مەلەوانی بۆ ئاستی كچان ترسناك نییە؟

- یاریی مەلەوانی ترسناكە، بەڵام ئەگەر بتەوێت خەونەكەت 
زاڵ  بەسەریشیدا  نادەیت،  كۆڵ  كات  هیچ  بێنی،  بەدی 
دەبیت، من خەونی گەورەم ئەوەیە ببمە پاڵەوانی جیهان و 

كورد بە هەموو جیهان بناسێنم.
* ئەگەر شتێكت ماوە لە كۆتاییدا؟

خزمەتێكی  كە  دەكەم  گوڵان  گۆڤاری  سوپاسی  زۆر   -
زۆری وەرزشی كوردستانی كردووە بە ناساندنی یاریزانانی 
شارەكانی كوردستان بەبێ جیاوازی، رۆڵتان بەرز دەنرخێنین، 

سوپاسی باوكیشم دەكەم كە بۆ من هەموو شتێكە.

پیێر  بڵاویانكردووە  ئەڵمانیا  رۆژنامەكانی 
گواستنەوەی  لە  بڕیاریداوە  گابۆنی  ئۆبامیانگی 

زستانەدا یانەكەی بەجێبهێڵێت.
رۆژنامەی بێڵد بڵاویكردووە هەرچەندە ئۆبامیانگ لە 
ژووری جل گۆڕیندا بەتەنیا ماوەتەوە، بەڵام ئیدارەی 
یانەی بروسیا دۆرتمۆند لە هەوڵی ئەوەدان رێگری لە 

هێرشبەرەكەیان بكەن لە بەجێهێشتنی یانەكەیان.
یاریزانانی  زۆرینەی  بڵاویكردووە  رۆژنامە  هەمان 
دۆرتمۆند لە رەفتار و هەڵسوكەوتەكانی ئۆبامیانگ لە 

وەرزی ئەمساڵدا بێزارن.
ئۆبامیانگ  لە  نزیك  سەرچاوەیەكی  چەند  هاوكات 
رایانگەیاند كاتەكانی ئەو هێرشبەرە لەگەڵ دۆرتمۆند 
بۆ  ئامادەیە  ناوبراو  یاریزانی  هاتووەو  كۆتایی 

بەجێهێشتنی یانەكەی.
لە  هەریەكە  هەواڵیش  سەرچاوەیەكی  چەند  بەپێی 
یانەكانی چێڵسی و ئیڤەرتۆن و لیڤەرپوڵی ئینگلیزی 
بەوردی چاودێری دۆخی ئۆبامیانگ دەكەن، 
بۆ  زەردەكە  بەرگ  یانە  بەرامبەردا  لە 
گابۆنیەكەی  هێرشبەرە  لە  دەستبەرداربوون 

داوای 50 ملیۆن یۆرۆ دەكات.

ئۆبامیانگ
دۆرتمۆند جێدەهێڵی

كۆڤاسیچ ستایشی ئیكاردی دەكات
ماتیۆ كۆڤاسیچی كرواتی ستایشی ماورۆ ئیكاردی ئەرژەنتینی دەكات و لەهەمان كاتدا كەریم بنزیما بە باشترین 

هێرشبەری جیهان ناودەبات.
ئیكاردی لە وەرزی ئەمساڵدا لەگەڵ ئینتەرمیلان ئاستی بەرز پێشكەش دەكات و لە 15 یاریدا 16 

گۆڵی تۆماركردووە.
بڵاوبووەوە،  ریاڵ مەدرید  بۆ  ئیكاردی  دەنگۆی گواستنەوەی  رابردوودا  لە ماوەی 

ئەوەش لە كاتێكدایە نرخی هەڵوەشاندنەوەی گرێبەستی ئەو یاریزانە 110 ملیۆن 
یۆرۆیە.

ئەستێرە كرواتییەكەی یانەی ریاڵ مەدرید لەكۆنگرەیەكی رۆژنامەوانیدا 
و  باشە  یاریزانێكی  ئەو  كردووە،  یاریم  ئیكاردی  لەگەڵ  پێشتر  گوتی: 

گۆڵی زۆر تۆمار دەكات.
ئەویش  جیهاندا،  لە  هێرشبەرین  باشترین  خاوەنی  ئێمە  وهەروەها گوتی: 
كەریم بنزیمایە، ئیكاردی زۆر باشەو دەبێتە یارمەتیدەرێكی باش بۆ ئێمە، 

بەڵام من لەسەر گرێبەستەكان قسە ناكەم.
یانەی ریاڵ مەدرید لە وەرزی ئەمساڵی خولی ئیسپانیادا ئاستی وەك 
پێویست نییە و رێژەی گۆڵەكانی بەراورد بە وەرزی رابردوو بەشێوەیەكی 

بەرچاو دابەزیووە.

رێوشوێنی  ئیتاڵی  یۆڤانتۆسی  یانەی 
یاسایی بەرانبەر یانەیەكی رۆمانی دەگرێتە 

یانەیە  ئەو  ناوی  گۆڕینی  داوای  و  بەر 
دەكات.

ئیدارەی  لە  داوای  یۆڤانتۆس  یانەی  ئیدارەی 
یانەی )یۆڤانتۆس بوخارست(ی رۆمانی كردووە ناوەكەیان 

بگۆڕن.
وایە  پێیان  یۆڤانتۆس  ئیدارەی  هەواڵ  سەرچاوەكانی  بەپێی 
خۆیان  بە  تایبەتمەندە  یۆڤانتۆس  ناوی  خاوەندارێتی  مافی 
و نابێت هیچ یانەیەكی دیكە ناوی ئەوان بۆ بازرگانی كرد 

بەخۆیان بەكاربهێنێت.
یانەی یۆڤانتۆس بوخارستی رۆمانی ساڵی 1992دامەزراوە و 

ئەمساڵ بۆ خولی پلەیەكی رۆمانیا سەركەوتووە.

ئیمانیۆل رۆسۆی شارەزا لە تۆپی 
بە  لێدوانێكدا  لە  رۆمانیادا  پێی 
پێگەی فوتبۆڵ ئیتاڵیای راگەیاند: 
پێش جەنگی دووەمی جیهانی یانەیەك 
بەڵام  هەبووە،  بوخارست  یۆڤانتۆس  بەناوی 

دواتر یانەكە نەماوە و لەسەرەتای نەوەدەكانی سەدەی 
رابردوودا ئەم یانەیە هەمان ناویان هەڵگرتەوە.

یانەیەكی  بوخارست  یۆڤانتۆس  یانەی  وتوشیەتی  رۆسۆ 
ئیتاڵی  یۆڤانتۆسی  یانەی  بەڵام  نییە،  ناسراو  و  بچوكە 

ترسیان لە بەریەككەوتنی نیشانە بازرگانییەكان هەیە.
خولی  دەستپێكی  بەسەر  هەفتە   20 تێپەڕبوونی  دوای 
رۆمانیادا یانەی یۆڤانتۆس بوخارست خاوەنی نۆ خاڵە و لە 

پلەی 14 و كۆتایی ریزبەندی خولەكەدایە.

یوڤانتوس دەچێتە                  خولی رۆمانی

یاریزانی  كوڕە  و  كچ  چەندین 
هەرێمی  كوردستان،  شارەكانی  یانەكانی 
ئەوروپا  وڵاتانی  بەرەو  كوردستانیان 
بتوانن  وڵاتانە  لەم  ئەوەی  بۆ  جێهێشتووە 
توانا وەرزشییەكانی خۆیان بەرەوپێش ببەن، 
یاریزانێكی  كچە  وەكو  سەدرەدین  دونیا 
بۆ  كۆچی  خانەوادەكەی  لەگەڵ  كورد 
لە  ئێستاش  و  كردووە  ئەڵمانیا  وڵاتی 
نیشتەجێیە لەگەڵ خانەوادەكەی. ئەو  تاڕاوگە 
یاریزانه‌ پێشووتر بۆ یانەی ئافرەتانی هەولێر وەكو 
یەكێك  بۆتە  ئێستا  بەڵام  دەكرد،  یاری  گۆڵپارێز 
یانەی Herzlakeی  یاریزانه‌کانی  لە كچە 
ئەڵمانی، لە بارەی چوونی بۆ ئەم یانە ئەڵمانییە 
دونیا سەدرەدین لە ئەڵمانیاوە بۆ گۆڤاری گوڵان 
گوتی: »دوای ئەوەی لەگەڵ خانەوادەكەم رووم 

دانەبڕیم  وەرزش  لە  ئەوەی  بۆ  كرد  ئەڵمانیا  وڵاتی  لە 
یانەی  بە  پەیوەندیمان  راستەوخۆ  خۆم  خولیایەكی  وەكو 
Herzlake تۆپی پێ كرد كە یانەیەكی پلەی دووی 
ئەڵمانییە، دواتر گرێبەستی سێ‌ ساڵم كرد له‌گه‌ڵیان.« 
نەهاتووە  بۆ  گرێبەستێكم  هیچ  ئێستا  »تا  گوتیشی: 
بم،  بەردەوام  لێرە  دەمەوێت  بۆیه‌  دیکه‌  یانەكانی  لە 
راهێنەرەكەشم زۆر گرنگی بە ئاستم دەدات و هاوكارییەكی 
كوردستان  بۆ  گەڕانەوەشی  لەبارەی  دەكات.«  باشمان 
كوردستان،  بۆ  نییە  گەڕانەوەم  »نیازی  گوتی:  دونیا 
چونكە لە كوردستان گرنگی بە هیچ بوارێكی وەرزشی 
نادرێت. به‌ڵام ئەگەر هەڵبژاردەی كوردستان دابمەزرێ، 
بەو پەری شانازییەوە یاری بۆ دەكەم و زۆریش حەز دەكەم 
ئەوە خەونی من و هەموو یاریزانێكە، ئاواتیشم ئەوەیە لە 
داهاتوودا بتوانم لە یانەیەكی بەناوبانگی وڵاتی ئەڵمانیا 

بدرەوشێمەوە و خۆیشم وەكو كورد بناسێنم.

دونیا سەدرەدین كچە یاریزانی یانەی Herzlakeی ئەڵمانی:

هەوڵدەدەم لە یانەیەكی 
بەناوبانگی ئەڵمانیا یاری بكەم

نایابی  نەیتوانی بەشداری لە خولی  دوای ئەوەی بەهۆی قەیرانی دارایی تیپی تۆپی پێی یانەی بروسك 
یانەكانی كوردستان بكات، بۆیە پاشەكشەكردنی لە بەشداریكردن لە خولی نایابی یانەكانی كوردستان هەڵبژارد، 
یەكێتی تۆپی پێی كوردستانیش تیپەكەی سزا دا و پله‌ی دابەزاند، بەڵام دوای هەڵبژاردنی دەستەی تازەو سەرۆك 
و جێگر و سكرتێر و ئەندامانی تیپەكە، یانەكە لە هەوڵی ئەوەیە تیپەكەی زیندوو بكاتەوە. هه‌ر له‌و باره‌وه‌ محەمەد 
حەمەخان سكرتێری یانەی وەرزشیی بروسك بۆ گۆڤاری گوڵان گوتی: »ئێمە لە هەوڵی ئەوەداین تیپەكە زیندوو 
بكەینەوەو هەموو ئامادەكارییەكمان كردووە بۆ ئەوەی سەر لەنوێ تیپەكە رێك بخه‌ینەوە، هەرچەندە ئێستا تیپەكە 
ئامادەیە بۆ ئەوەی بەشداری كێبڕكێی تیپەكانی دیکه‌ بكەین، توانای ئەوەشمان هەیە كە تیپەكە بە شێوەیەكی 
باشتر بنیاد بنێینەوە.« لەبارەی پەیوەندی یاریزانیش بە تیپەكە حەمەخان گوتی: »چەندین یاریزان ئامادەیی 
ئەوەیان نیشانداوە بۆ ئەوەی پەیوەندی بە تیپەكەوە بكەن بۆ ئەوەی تیپەكە ببەنەوە دۆخی جارانی كە پێشووتر دوو 

نازناوی خولی نایابی كوردستانمان بەدەستهێناوە و تیپەكەش دەبه‌ینەوە سەردەمی زێڕینی خۆی.

بروسك تیپی تۆپی پێی زیندوو دەكاتەوە

لەگەڵ ئەوەی یاریزانانی كوردی شارەكانی كوردستان و پێشووی یانە 
ئەنجامی  كوردییەكان  یانە  لەگەڵ  خۆیدا  لەكاتی  كە  كوردییەكان 

كە  داراییەی  قەیرانە  ئەو  بەهۆی  بەڵام  بەدەستهێناوە،  باشیان 
دوچاری یانە كوردییەكان بووەوە، یانەكانیش تا رادەیەك لە خولی 
نایابی یانەكانی عێراقی دووركەوتنەوە، بۆیە یانەكانی ناوەڕاست 

و باشووری عێراق بە دوای یاریزانانی كورده‌وه‌ وێڵن، یەكێك 
لەم یاریزانانەش فەرحان شوكری یاریزانی كوردی پێشووی 

یانەی  لەگەڵ  گرێبەستی  ئەمساڵ  و  هەولێرە  یانەی 
یانەی  بۆ  چوونیشی  بارەی  لە  مۆركردووە،  نەجەف 
گوتی:  گوڵان  گۆڤاری  بۆ  شوكر  فەرحان  نەجەف 

كوردییەكان  یانە  دووری  لە  ساڵێكە من  ئەمساڵیش »ماوەی چەند  دەكەم،  یاری 
گرێبەستم زۆر بۆ هات له‌ یانەکانی شورتە و مینا و نەجەف و چەندین یانەی دیکه‌ و 
هیوای ئەوەیان هەبوو من یارییان بۆ بكەم، وەرزی رابردووش لە یانەی نەفتی وەست بووم، 
بۆیە لە ناو هەموو ئەو گرێبەستانەی كە پێشكەشم كرابوو، من یانەی نەجەفم پێ باشتر 
یانە كوردییەكان  باری  باشبوونی  تیپە كوردییەكانیش گوتی: »هیوای  لەبارەی  بوو.« 
دەخوازم و بیری هەموویان دەكەم.« گوتیشی: »دەمەوێت لە خولی عێراقی لەگەڵ یانەی 
نەجەف درێژە بە ئاستی خۆم بدەم، بۆ ئەوەی بتوانم پارێزگاری لە مانەوەم بكەم لەگەڵ 
شاری  لە  بكەم،  پێشكەش  ئاست  باشترین  دەمەوێت  و  عێراقی  ئۆڵۆمپی  هەڵبژاردەی 
نەجەفیش زۆر ئاسوودەم،ئێمە یاریزانی پیشەگەرین و خەڵكی ئەو شارەش زۆر رێزمان لێ 
دەگرن و هیچ گرفتێكمان نییە كە ئێمە وەكو یاریزانانی كورد یاری بۆ یانەیەكی باشوور 
دەكەین، چەندین یاریزانی تریش هەیە، بەهیوای ئەوەشم بتوانم بە پێشكەشكردنی ئاستی 

شایستە دڵی هەموو لایەك رازی بكەم.

چەندین یانە گرێبەستیان 
پێشكەش بە فەرحان شوكر كردووه‌

